
ដំណើរទី ១ ៖ ដំណើរសិក្សា

ឆ្នាំនេះគឺជា "ឆ្នាំនៃការផ្លាស់ប្តូរប្រជាជន និងប្រជាជន កម្ពុជា-ចិន"។ នៅដើមខែមិថុនា សកម្មភាពសំឡេងទីតាំងបេតិកភណ្ឌ "ដើរកម្សាន្តនៅយូណាន ទៅទស្សនានៅអង្គរ" នៃ

ប្រទេសចិន (ខេត្តយូណាន)-ព្រះរាជាណាចក្រកម្ពុជា ត្រូវបានរៀបចំនៅទីក្រុងគុនមីង ខេត្តយូណាន ដែលបានធ្វើឱ្យការផ្លាស់ប្តូរ និងការរៀនសូត្រគ្នាទៅ  វិញទៅមកកាន់តែស៊ីជម្រៅ

រវាងភាគីទាំងពីរក្នុងការការពារ និងទទួលមរតកបេតិកភណ្ឌពិភពលោក។ លើកនេះ យើងសូមណែនាំជូនលោកអ្នកអំពីខ្សែធ្វើដំណើរពិសេសជុំវិញតំបន់បេតិកភណ្ឌពិភពលោកនៃ

ខេត្តយូណាន ដើម្បីនាំមកជូនលោកអ្នកនូវដំណើរកម្សាន្តដ៏រ៉ូមែនទិកជាមួយនឹងតំបន់បេតិកភណ្ឌពិភពលោក!

ពិធីបើកសម្ពោធច្រករបៀងវប្បធម៌កម្ពុជា-ចិននៅអាកាសយានដ្ឋានអន្តរជាតិសៀមរាបអង្គរនឹងរៀបចំនៅថ្ងៃទី៦ ខែសីហា

ដំណើរទី ២ ៖ ដំណើរទេសចរណ៍លើភ្នំតែ

ដំណើរទី ៣ ៖ ដំណើរទេសចរណ៍វប្បធម៌

ដំណើរទី ៤ ៖ ដំណើរធម្មជាតិ

ក្នុងចំណោមតំបន់បេតិកភណ្ឌពិភពលោកទាំង ៦ នៅក្នុងខេត្តយូណាន តំបន់ព្រៃថ្ម

គុនមីង និងតំបន់ហ្វូស៊ីល ឆឹងជាំង ដែលជាតំបន់បេតិកភណ្ឌធម្មជាតិពិភពលោក ក៏

ជាជម្រើសដំបូងសម្រាប់ការដំណើរសិក្សា។

សិស្ស វាំង ជឺអុិនជា បាននិយាយថា "នៅពេលដែលខ្ញុំមកដល់ព្រៃថ្ម ទិដ្ឋភាពដ៏

អស្ចារ្យនៃទម្រង់ដីភ្នំ Karst ធ្វើឱ្យខ្ញុំភ្ញាក់ផ្អើល ពេលខ្ញុំត្រឡប់ទៅសាលាវិញ ខ្ញុំនឹងសរសេរ

អ្វីដែលខ្ញុំបានឃើញ និងឮក្នុងការតែងនិពន្ធ"។

ស្រុកព្រៃថ្មបានចេញផ្សាយខ្សែដំណើរសិក្សាជាច្រើនខ្សែដូចជា តំបន់ទេសភាពព្រៃថ្មធំ និង

តូច ព្រៃថ្មណៃគូ តំបន់ទេសភាពឆាងហ៊ូជាដើម ដែលទទួលបានការកោតសរសើរមិនដាច់ពីមាត់ពី

សិស្ស និងឪពុកម្តាយ។

ទីតាំងពេញនិយមសម្រាប់ការសិក្សាក្នុងវិស្សមកាលរដូវក្តៅគឺទីតាំងហ្វូស៊ីល ឆឹងជាំង​ ដែលជាសារមន្ទីរ

បេតិកភណ្ឌធម្មជាតិពិភពលោក។ លោកស្រី ហ្វាំង ជីនជីន ដែលជាទេសចរមកពីប្រទេសមីយ៉ាន់ម៉ា ធ្វើការក្នុងវិស័យ

អប់រំ លោកស្រីបាននិយាយថា "សារមន្ទីរទីតាំងហ្វូស៊ីល ឆឹងជាំង បាននិទានរឿងដ៏អស្ចារ្យនៃផែនដី ពីការផ្ទុះនៃ

សកលដល់ការវិវត្តនៃជីវិតរហូតដល់ជីវៈចម្រុះ។ ខ្ញុំបានទទួលអត្ថប្រយោជន៍យ៉ាងច្រើនពីរឿងនេះ។ បន្ទាប់ពីត្រឡប់

ទៅមីយ៉ាន់ម៉ាវិញ ខ្ញុំនឹងរៀបចំនិស្សិតមកខេត្តយូណាន​ ដើម្បីធ្វើដំណើរសិក្សា និងបានបទពិសោធន៍វប្បធម៌ចិនដ៏

ជ្រាលជ្រៅ"។

ក្នុងនាមជាបេតិកភណ្ឌវប្បធម៌ពិភពលោកដំបូងគេដែលផ្តោតសំខាន់លើប្រធានបទស្លឹកតែសម្រស់

ស្រស់ស្អាតនៃធម្មជាតិ និងវប្បធម៌របស់ភ្នំជីងម៉ៃ ខេត្តយូណាន បាន និងកំពុងទាក់ទាញភ្ញៀវទេសចរ

មកពីគ្រប់ទិសទីលើពិភពលោក។

លោក PHETSAMONE KHUN-SAVATH ជាគ្រូជនជាតិឡាវបង្រៀនភាសាឡាវនៅ

វិទ្យាស្ថានភូអឺ។ លោកបានជាប់និស្ស័យជាមួយក្រុងភូអឺ តាមរយៈខ្សែភាពយន្ត‌  «COFFEE OR 

TEA» ហើយបានធ្វើដំណើរមកដល់ភ្នំជីងម៉ៃ។ លោកគ្រូបាននិយាយថា "មានរសជាតិមួយប្រភេទ

ហៅថា ភូអឺ ហើយរសជាតិភូអឺនេះមិនត្រឹមតែជារសជាតិរបស់តែ និងកាហ្វេប៉ុណ្ណោះទេ ប៉ុន្តែ

ថែមទាំងជារសជាតិនៃការចុះសម្រុងគ្នារវាងមនុស្ស និងធម្មជាតិទៀតផង។ "កាលពីមុន ខ្ញុំធ្លាប់បាន

ចាប់អារម្មណ៍លើភ្នំជីងម៉ៃនៅលើបណ្តាញអុីនធើណែត ប៉ុន្តែខ្ញុំមិនដែលនឹកស្មានថានឹងអាចឃើញដើមតែអាយុកាល

ជាងពាន់ឆ្នាំដោយផ្ទាល់ភ្នែកនៅថ្ងៃនេះទេ"។ ភ្ញៀវទេសចរមកពីតំបន់ហុងកុងឈ្មោះ លី សាវយូន បាននិយាយបែបនេះ។

តាំងពីសម័យបុរាណមក ក្រុងបុរាណ លីជាំងគឺជាផ្លូវឆ្លងកាត់ដ៏សំខាន់នៃ "ផ្លូវសូត្រភាគខាងត្បូង" និង "ផ្លូវសេះដឹកតែបុរាណ"

ហើយក៏ជាទីក្រុងទេសចរណ៍ដ៏ល្បីល្បាញដែលត្រូវចាត់ទុកថាជាបេតិកភណ្ឌពិភពលោកខាងវប្បធម៌ ធម្មជាតិ និងការចងចាំ។

បន្ទាប់ពីបានធ្វើការសិក្សានៅលើភ្នំព្រឹលយូឡុង ក្រុងបុរាណ លីជាំង និងកន្លែងមួយចំនួនទៀត តំណាងភ្នាក់ងារ

ទេសចរណ៍អូទ្រីសឈ្មោះ ខូត បែរ និង ជូ ម៉ាវជូវ បានកោតសរសើរមិនដាច់ពីមាត់ចំពោះសម្រស់ដ៏ស្រស់ស្អាត

នៃទេសភាពធម្មជាតិរបស់លីជាំង អក្សររូបរាងតុងប៉ា និងវប្បធម៌ជនជាតិភាគតិចផ្សេងទៀត ហើយបាន

និយាយថានឹងធ្វើការផ្សព្វផ្សាយយ៉ាងសកម្មទៅទ្វីបអឺរ៉ុប។

ស្រែរាងកាំជណ្តើរជនជាតិហានី ហុងហ៊ឺ គឺជាគម្រោងបេតិកភណ្ឌដំបូងគេ

ដែលផ្តោតលើប្រធានបទកសិកម្ម និងស្រូវក្នុងចំណោមតំបន់បេតិកភណ្ឌ

ពិភពលោកដែលមានស្រាប់នៅក្នុងប្រទេសចិន។ បន្ទាប់ពីបាន

ទស្សនាស្រែរាងកាំជណ្តើរជនជាតិហានី ហុងហ៊ឺ

និស្សិតហ្ស៊កដានីឈ្មោះ ធា យីង និងយុវជន

ម៉ាឡាវីឈ្មោះ ប៉ៃ ខឺសៀន បាន

និយាយថា សុទិដ្ឋិនិយម និង

ស្មារតីតស៊ូព្យាយាមជាមួយ

ធម្មជាតិរបស់អ្នកស្រុក

ក្នុងតំបន់ បានធ្វើឱ្យ

យើងចាប់អារម្មណ៍

យ៉ាងខ្លាំង។ 

"ទន្លេបីហូរស្របគ្នា" សំដៅលើអច្ឆរិយៈធម្មជាតិ ដែលទន្លេជីនសា ទន្លេឡានឆាង និងទន្លេនូជាំងហូរស្របគ្នា ហើយមិនហូរប្រសព្វគ្នា។​

តំបន់បេតិកភណ្ឌធម្មជាតិពិភពលោក "ទន្លេបីហូរស្របគ្នា" នេះគ្របដណ្តប់លើផ្ទៃដី ១៧ ៨០០ គីឡូម៉ែត្រក្រឡា រួមមានតំបន់ចំនួន ៨ ដែល

ល្បីឈ្មោះដោយសណ្ឋានដីពិសេស និងជីវចម្រុះដ៏សម្បូរបែប។

កញ្ញា ម៉ីឈីន ដែលមកពីប្រទេសកាប់វែរ បាននិយាយថា "ខ្ញុំចូលចិត្តហាត់កីឡា ហើយអាចដើរលេងកម្សាន្តក្នុងឧទ្យានជាតិ ភូតាឈួ

(តំបន់ស្នូលនៃបេតិកភណ្ឌធម្មជាតិពិភពលោក "ទន្លេបីហូរស្របគ្នា" នៅភាគពាយ័ព្យនៃខេត្តយូណាន) វាពិតជាល្អណាស់! ទីនេះមានទេសភាពភ្នំ

និងទន្លេដ៏ស្រស់ស្អាត និងមានអាកាសធាតុដ៏ល្អប្រសើរ អ្នកស្រុកដែលរស់នៅលើវាលស្មៅភ្នំខ្ពស់ រួមរស់នៅជាមួយធម្មជាតិដោយសុខដុមរមនា"៕

ដោយ ៖ វាំង យូនយ៉ាព័ត៌មាន

ពិធីបើកសម្ពោធច្រករបៀងវប្បធម៌កម្ពុជា-

ចិននៅអាកាសយានដ្ឋានអន្តរជាតិសៀមរាបអង្គរ

នឹងរៀបចំនៅថ្ងៃទី៦ ខែសីហា សម្រាប់ឱកាស

ក្នុងឆ្នាំ២០២៤ ដែលជា "ឆ្នាំនៃការផ្លាស់ប្តូរ

ប្រជាជន និងប្រជាជន​ កម្ពុជា-ចិន" ។

ការផ្លាស់ប្តូរប្រជាជន និងប្រជាជនគឺជា

សសរស្តម្ភដ៏សំខាន់នៃក្របខណ្ឌកិច្ចសហប្រតិបត្ត-ិ

ការ "ត្បូងពេជ្រ" រវាងកម្ពជុា-ចិន។ ព្រតឹ្តកិារណ៍

នេះនឹងបង្ហាញពីទេសភាព និងទំនៀមទម្លាប់នៃ

តំបន់បេតិកភណ្ឌពិភពលោកក្នុងប្រទេសចិន

កម្ពុជា តំបន់ផ្សេងទៀតនៃប្រទេសចិន និង

បណ្តាប្រទេសនៅតាមដងទន្លេមេគង្គ តាមរយៈ

ការតាំងបង្ហាញរូបភាពដ៏ប្រណិតចំនួន ១០០

ផ្ទាំង។

នៅថ្ងៃនោះ មិនត្រឹមតែនឹងមានការសម្តែង

សិល្បៈប្រពៃណីពីប្រទេសកម្ពជុា និងចិនបុ៉ណ្ណោះ

ទេ ប៉ុន្តែក៏មានការចេញផ្សាយ "ផែនការ

ទេសចរណ៍បេតិកភណ្ឌពិភពលោក" ដែលមាន

គោលបំណងលើកកម្ពស់ការអភិវឌ្ឍឱ្យស៊ីជម្រៅ

នៃសហគមន៍វាសនារួមរវាងកម្ពុជា-ចិនក្នុងយុគ-

សម័យថ្មីដោយប្រើប្រាស់ថាមពលមនុស្សធម៌៕

(រូបថតក្នុងទំព័រនេះផ្តល់ដោយកាសែតយូណាន

ដេលី​ និងផ្នែកឃោសនាការនៃគណៈកម្មាធិការ

បក្សកុម្មុយនិសស្រុកយួនយ៉ាន)

ដើរកម្សាន្តយ៉ាងរីករាយ ដើរកម្សាន្តយ៉ាងរីករាយ 
ក្នុងតំបន់បេតិកភណ្ឌពិភពលោកនៅខេត្តយូណានក្នុងតំបន់បេតិកភណ្ឌពិភពលោកនៅខេត្តយូណាន


